
ANNOTATSIYA 
Exinokokkozda jigarning funksional holati o'rganish juda muhim hisoblanadi. Exinokokkozning kam o'rganilgan masalalaridan biri bu kasallikning 
qaytalanishining patogenezidi. kistli exinokokkning germinal elementlarini in vitro sharoitda kistaga (mikroasefalotsitlarga) aylantirish qobiliyatini 
aniqlash muhim hisoblanadi Exinokokk bilan zararlangan bemorlarda elektrolitlar va fermentlar almashinuvidagi buzilishlarning patologik 
jarayonning qaytalanish holatlariga bog'liqligini aniqlash maqsadida exinokokkozli bemorlarning qonini biokimyoviy tekshirish hamda 
exinokokkozni serologik tashxislashni takolimillashtirish maqsadida serologik tashxislash algoritmini ishlab chiqdik. 
Kalit so'zlar: exinokokkoz, biokimyoviy tahlil, ionlar, serologik tashxislash, bilirubin. 

ANALYSIS OF BIOCHEMICAL INDICATORS IN PATIENTS WITH ECHINOCOCCOSIS 
 

ANNOTATION 
It is very important to study the functional state of the liver in echinococcosis. One of the little-studied issues of echinococcosis is the pathogenesis 
of relapses of the disease. It is important to determine the ability of the germline elements of cystic echinococci to transform into cysts 
(microcephalocytes) in vitro. We have developed an algorithm for serological diagnosis for biochemical blood tests in patients with echinococcosis 

and for improving the serological diagnosis of echinococcosis in order to determine the dependence of electrolyte and enzyme metabolism disorders 
in patients with echinococcosis on the recurrence of the pathological process. process. 
Key words: echinococcosis, ions, biochemical research, serological diagnostics, bilirubin. 

 
Dolzarblik. Exinokokkoz bo'yicha o’tkazilgan so'nggi xalqaro 

kongresslarda kelgusida bajariladigan ishlarning yo'nalishlari belgilab 
olindi: unga ko’ra exinokokkoz kasalligi diagnostikasini 
samaradorligini oshirish, sinov tizimlarini takomillashtirish shular 
jumlasidandir [2,8,19]. Parazitning xo’jayin organizmiga ta'sirini 
o'rganish; patogenlarning rivojlanish davrlarini, ularning shtammini 
aniqroq o'rganish imkonini beradi [3, 11, 15, 20]. Exinokokkoz 
interstitsial biokimyoviy buzilishlar bilan bog'liq kasalliklar orasida 
birinchi o'ringa chiqadi) [16,18]. Exinokokkozda jigarning funksional 
holati o'rganish juda muhim hisoblanadi. Exinokokkozning kam 
o'rganilgan masalalaridan biri bu kasallikning qaytalanishining 
patogenezidi. kistli exinokokkning germinal elementlarini in vitro 
sharoitda kistaga (mikroasefalotsitlarga) aylantirish qobiliyatini 
aniqlash muhim hisoblanadi [4,6,12]. Biokimyoviy komponentlar va 
ion almashinuvi takroriy kistalarga aylanishining asoslarini aniqlaydi 
[1,9,14]. Hozirgi vaqtda bemorda jarrohlik davolashdan keyin paydo 
bo'lgan exinokokk kistalarining tabiatini ishonchli aniqlash deyarli 
mumkin emas. To'plangan tajriba va adabiy manbalar exinokokkozning 
takrorlanishining patogenezi bir nechta, ehtimol teng bo'lmagan 
sabablar bilan bog'liq deb ishonishga tobora ko'proq asos bo’ladi 
[5,7,10]. Exinokokk kasalligining surunkali kechishi, jigar, oʻpka, 
buyrak va boshqa aʼzolarning shikastlanishi, ular joylashgan 
organlarning strukturaviy va funksional zararlanishi bilan tavsiflanadi. 
Exinokokkozda qon zardobidagi biokimyoviy ko’rsatgichlar bilan 
bog’liq o’zgarishlar birinchi o'rinda turadi [8, 9]. 

Qon plazmasidagi elektolitlar - natriy va kaliyning miqdori qattiq 
gemostatik konstantalar bo'lib, ionlarni qabul qilish va kiritish 
jarayonlarining muvozanatiga, shuningdek ularning hujayralar va 
hujayradan tashqari muhit o'rtasidagi o'zgarishiga bog'liq. Ushbu 
kationlarning gomeostazini tartibga solish ozuqa tarkibining o'zgarishi 
(tuz iste'moli) va gumoral regulyatsiyaning pasayishi bilan amalga 
oshiriladi, ular orasida aldosteron tizimi va atriyal natriuretik gormon 
asosiy ahamiyatga ega [13,15,17]. Asosiy gomeostatik konstanta - bu 
qon plazmasidagi kalsiy konsentratsiyasi. Ca2+ metabolik jarayonlar va 
hujayra funktsiyalarining eng muhim regulyatoridir. Shuningdek, u 
hujayralarga tashish uchun manba hisoblanadi. Plazma oqsillarining 
funktsional va kimyoviy xususiyatlarini, fermentlarning faolligini va 
qon ivish mexanizmlarini amalga oshirishda ham qatnashadi [10,11]. 

Maqsad. Exinokokk bilan zararlangan bemorlarda elektrolitlar va 
fermentlar almashinuvidagi buzilishlarning patologik jarayonning 
qaytalanish holatlariga bog'liqligini aniqlash maqsadida exinokokkozli 
bemorlarning qonini biokimyoviy tekshirish hamda exinokokkozni 
serologik tashxislashni takolimillashtirish maqsadida serologik 
tashxislash algoritmini ishlab chiqish. 

Tadqiqotning obekti va predmeti. Jigar va o‘pkaning 
exinokokkozga jarrohlik amaliyoti qo’llanilgan 30 nafar va turli 
pareximatoz organlarida noma’lum kistalar aniqlangan 32 ta bemordan 
hamda 30 ta sog’lom odamlardan qon zardoblaridagi biokimyoviy 
ko’rsatgichlarning miqdori tekshirildi. 

Tadqiqot usullari. Ushbu tadqiqotda biokimyoviy tahlil usullari 
asosida bemorlarning qon zardoblaridagi elektrolitlar, fermentlar va 
biokimyoviy komponentlar BS-200 apparatida (Herba-Merill, India)da 
tekshirib ko’rildi. Tadqiqotlar quyidagi parametrlar - natriy, kaliy, 
kalsiy, temir, magniy, ruh, xloridlar, fosfatlar hamda bilurubin 
(umumiy, bo’langan, bog’lanmagan), xolesterin ALT, AST bo'yicha 
o'tkazildi. Elektrolitlarni, fermentlarni va biokimyoviy ko’rsatkichlarni 
aniqlash uchun maxsus to'plamlardan foydalanildi. 

Tadqiqot natijalari. Biokimyoviy ko’rsatgichlarni olib borilgan 
tadqiqot natijalari bo’yicha exinokokkning jigarga patologik ta'siri qayd 
etilib, sog’lom odamlarga nisbatan bemorlarning qon zardoblarida, 
umumiy bilirubin darajasining ortishi 11 (15,3%) aniqlandi. 

Bog’lanmagan bilurubin 4 (5,6%) va bog’langan bilurubin 18 (25%)ni 
tashkil etdi. Bog’langan bilirubin miqdorining ortishi umumiy 
bilirubinning ko'payishini taminlagan. Exinokokkoz bilan kasallangan 
bemorlarda aminotransferazalar faolligining oshishi aniqlandi: ALT 
kontsentratsiyasining 16 (22,2%) ga, AST - 15 (15,3%) ga ortishi qayd 
etildi. Exinokokkoz bilan bemorlarda ALT va AST miqdori 30 ta 
(31,47%) o'rtacha statistik me'yorda bo'lsa-da, nazorat guruhiga 
(sog'lom odamlarga) qaraganda yuqori edi. Shunday qilib, exinokokkoz 
bilan og'rigan bemorlarda kuzatilgan biokimyoviy moddalar 
ko’rsatgichining o’zgarishi natijasida sitoliz, xolestaz va mezenximal 
yallig'lanish sindromlari kuztilishi aniqlandi(1-rasm. 1-jadval). 
Tekshirish natijalariga ko’ra exinokokkozga jarrohlik amaliyoti 
qo’llanilib, exinokokk ekanligi tasdiqlangan bemorlarda umumiy 
bilirubin 15,996±0,851 mkmol/l, bog’lanmagan bilurubin - 
1,808±0,851 mkmol/l, bog’langan bilurubin - 16,523±0,894 mkmol/l, 
AST darajasi - 0,79±0,046 g/l, ALT darajasi - 0,808±0,086 g/l ekanligi 
aniqlandi. . Bundan kelib chiqadiki, jigarning boshqa kasalliklari kabi 
exinokokkoz bilan zararlangan holatlarda ham bilirubin, ALT, AST 
darajasining ortishi kuzatiladi.  

Kaliy, natriy, magniy va xlor inson organizmidagi asosiy 
elektrolitlardir. Bizda mavjud bo'lgan adabiyotlarda biz echinokokk 
lichinkalari bilan zararlangan oraliq xo’jayinlarning to'qimalarida (jigar, 
o'pka) elektrolitlar almashinuvi jarayonlarini aniqlash bo'yicha 
tadqiqotlarni topmaganligi sababli tadqiqot. tashomillashgan, samarali 
tashxislash algoritmini ishlab chiqish uchun jigar exinokokkozli 
bemorlarning qonida elektrolitlar (natriy, kaliy, kaltsiy, temir magniy, 
xloridlar va fosfatlar) miqdorini aniqlash ustida olib borildi. Olingan 
ma'lumotlar asosida jadval tuzildi. 

Aniqlanishicha, exinokokkoz bilan zararlangan bemorlarda kalsiy 
miqdori sog'lom odamlarda 2,71±0,04 dan 1,936±0,09 mkmol/l ga, rux 
15,4±0,98 mkmol/l dan 6,9 ± 0,42 mkmol/l ga, temir esa 18,1±0,76 
mkmol/l dan 3,5±0,067 mkmol/lga keskin kamaygan. Sog'lom odamlarda. 
natriy miqdori 145±4,56 mkmol/l bo’lib, exinokokkoz kasalligi 
tasdiqlangan bemorlarda o'rtacha 147,0±2,33 darajada oshdi, sog'lom 
odamlarda kaliy 4,45 ± 0,25 mkmol/l bo’lib, kasallanishdan bemorlarda 
3,87-0,53 mkmol/l ga kamaygani aniqlandi. Bemorlarda magniy miqdori 
1,54-0,087 mkmol ̸ l bo’lsa, sog'lom odamlarda 0,99 ± 0,07 mkmol̸ l ni 
tashkil qilgan. Kalsiy, xloridlar va fosfatlarning miqdori esa sezilarli 
darajada kamaygan. 

Shunday qilib, bemorlarning qonida, natriydan tashqari, deyarli 
barcha elektrolitlar sog'lom odamlardan farq qilishi aniqlandi. Ayniqsa, 
kaltsiy, magniy, temir, ruz va fosfatlar miqdori o'zgaradi. Exinokokk bilan 
zararlangan bemorlarda magniy darajasi oshganligi kuzatilgan bo’lsa, 
kalsiy, temir, ruz va xloridlar kamayganligi aniqlandi. Ekinokokk bilan 
zararlangan bemorlarning qonida kalsiyning kamayishi kuzatildi. Bu 
ko'plab bemorlarda kistalarning kalsifikatsiyasi juda sekin sodir bo'lishini 
bilan izohlanadi. Bundan tashqari, ko'plab adabiyotlarda jarrohlik paytida 
kistalarning yupqa qobig'i bilan tez-tez yorilish sodir bo'lishini 
ta'kidlanadi. Bemorlarda sog'lom odamlarga nisbatan exinokokkoz bilan 
kasallangan bemorlar organizmida kalsiy miqdori pasayishi kuzatilgi 
exinokokkozga tashxislashda muhim omil bo’lib xizmat qiladi.. Natriy, 
xloridlar, darajasi o'rtacha darajada kamayadi [124].  

Xulosa. Tadqiqot natijalari shuni ko’rsatdiki exinokokk bilan og'rigan 
bemorlarning qon plazmasining elektrolitlar kalsiy, rux, fosfatlar 
darajasining pasayishini aniqladi. Bu esa ushbu elektrolitlarning 
kistalarning qalinlashuviga, parazit membranalariga ta'sir qilishi bilan 
izohlanadi. Shuning uchun davolash kursiga kalsiy o'z ichiga olgan 
preparatlarni kiritish davom etayotgan konservativ davoning terapevtik 
ta'sirini oshirishi mumkin deb taxmin qilinadi. Magniy darajasining 
ortishi kuzatiladi.

1-jadval. Exinokokk bilan deb tahmin qilingan, sog’lom va exinokokk kista olib tashlangan bemorlar qonida biokimyoviy moddalarning 
miqdoriy ko’rsatgichlari 

 

Ko’rsatgichlar 
Turli parenximatoz organlarida 
noma’lum kistalar aniqlangan 

bemorlar qonida 
Sog‘lom odam qonida 

Jarrohlik aralashuvi bilan 
exinokokkoz ekanligi 

tasdiqlangan bemorlar qonida 

Umumiy bilirubin mkmol/l, 15,996±0,851 15,359±0,714 18,331±1,062 

Bog‘lanmagan bilurubin-
mkmol/l 0,384±0,156** 1,274±0,652 1,808±0,851 

Bog‘langan bilurubin- mkmol/l 15,582±1,335 * 14,085±0,516  16,523±0,894 

Xolesterin mkmol/l 5,52±0,318 4,5±0,04 6,1±0,635 

AST darajasi, g/l  0,68±0,038* 0,416±0,052 0,79±0,046 

ALT darajasi, g/l 0,672±0,046 * 0,707±0,026 0,808±0,086 

* – Р < 0,01- 0,001; 

 
1-rasm. Exinokokk bilan deb tahmin qilingan, sog’lom va exinokokk kista olib tashlangan bemorlar qonida biokimyoviy 

moddalarning miqdoriy ko’rsatgichlarini aniqlash bo’yicha qiyosiy tahlil. 
 

2-jadval  
Turli parenximatoz organlarida turli kistalar aniqlangan, sog’lom odamda va exinokokk bilan kasallangan bemorlar qonidagi 

ionlar ko’rsatgichlarining miqdoriy o’zgarishlari 
 

Ko’rsatgichlar 
Turli parenximatoz organlarida 
noma’lum kistalar aniqlangan 

bemorlar qonida 
Sog’lom odam qonida 

Jarrohlik yo’li bilan 
exinokokk kistasi olib 

tashlangan bemorlar qonida

Natriy, mkmol/l 139,4±3,9 145±4,56 147,0±2,33 

Kaliy, mkmol/l  3,87±0,53** 4,45±0,25 4,0±0,16 

* – Р < 0,01- 0,001; 
 

 
2-rasm. Turli parenximatoz organlarida turli kistalar aniqlangan, sog’lom odamda va exinokokk bilan kasallangan bemorlar 

qonidagi ionlar ko’rsatgichlarining miqdoriy o’zgarishlari taqqoslash tahlili 

